
Član 33. 

(Stupanje na snagu) 

Ovaj zakon stupa na snagu osmog dana od dana 

objavljivanja u "Službenim novinama Kantona Sarajevo". 

Broj 01-02-24418/26 

05. maja 2026. godine 

Sarajevo 

Predsjedavajući 

Skupštine Kantona Sarajevo 

Elvedin Okerić, s. r. 

 

Na osnovu čl. 12. tačka a) i 18. tačka b) Ustava Kantona 

Sarajevo ("Službene novine Kantona Sarajevo", br. 1/96, 2/96-

Ispravka, 3/96-Ispravka, 16/97, 14/00, 4/01, 28/04, 6/13 i 

31/17), Skupština Kantona Sarajevo, na 30. Radnoj sjednici 

održanoj dana 05.05.2026. godine, donijela je 

ZAKON 
O IZMJENAMA I DOPUNAMA ZAKONA O 

UNUTRAŠNJIM POSLOVIMA KANTONA SARAJEVO 

Član 1. 

(Izmjena člana 8.) 

U Zakonu o unutrašnjim poslovima Kantona Sarajevo 

("Službene novine Kantona Sarajevo", br. 1/16, 26/19, 31/19 i 

39/20) u članu 8. u tački g) riječi: "poslovi kontrole taksi vozila 

i vozača" i interpunkcijski znak "zarez" se brišu. 

Član 2. 

(Novi član 16a.) 

Iza člana 16. dodaje se novi član 16a. koji glasi: 

"Član 16a. 

(Pomoćna policija) 

(1) Za obavljanje policijskih poslova iz oblasti saobraćaja, iz 

oblasti prevencije kriminaliteta iz nadležnosti Uprave 

policije, u slučajevima prirodnih i drugih nesreća, 

proglašenja vanrednog stanja, proglašenja stanja prirodne 

i druge nesreće i iz oblasti javnog reda i mira osim 

osiguranja skupova visokog rizika u Upravi policije može 

se organizovati pomoćna policija. 

(2) Način organizacije, angažovanje, broj i sastav pomoćne 

policije, utvrđuje se uredbom Vlade Kantona.". 

Član 3. 

(Izmjena i dopune člana 18.) 

(1) U članu 18. u stavu (1) iza tačke k) dodaje se nova tačka l) 

koja glasi: 

"l) helikopterski prevoz lica i stvari za potrebe Mini-

starstva, kao i za potrebe državnih, federalnih i kan-

tonalnih organa, medicinskih ustanova, policijskih 

struktura Bosne i Hercegovine, elektroprivrede, vodo-

privrede, šumarstva, geoistraživanja, spašavanja lica i 

stvari iz ugroženih područja, uključujući gašenje po-

žara, obavljanje letova za potrebe snimanja iz vazdu-

ha, te u saradnji sa organima kontrole letenja za nji-

hove potrebe obavljanje određenih poslova i letova 

kao i za sve druge potrebe građana Bosne i 

Hercegovine;". 

(2) Dosadašnja tačka l) postaje tačka m). 

(3) Iza stava (1) dodaju se novi st. (2) i (3) koji glase: 

"(2) Status uposlenika Helikopterske jedinice Ministarstva, 

način i postupak korištenja letjelica Helikopterske jedinice 

Ministarstva koja djeluje u skladu sa propisima iz oblasti 

vazduhoplovstva u Bosni i Hercegovini utvrđuje 

podzakonskim propisom Vlada Kantona. 

(3) Helikoptersku jedinicu Ministarstva popunjavaju državni 

službenici i namještenici Ministarstva." 

Član 4. 

(Izmjena člana 20.) 

U članu 20. u stavu (1) tačka h) mijenja se i glasi: 

"h) poslove sigurnosti, kontrole i regulisanja saobraćaja 

na putevima Kantona, te druge poslove sigurnosti u 

oblasti saobraćaja, utvrđene posebnim zakonom i 

podzakonskim propisima;". 

Član 5. 

(Izmjena člana 23.) 

U članu 23. stav (4) mijenja se i glasi: 

"(4) Policijski komesar može ovlastiti rukovodioce 

organizacionih jedinica i uposlenike Uprave policije da 

vrše određene poslove iz stava (3) ovog člana.". 

Član 6. 

(Izmjena člana 24.) 

U članu 24. st. (1) i (2) mijenjaju se i glase: 

"(1) U slučaju privremene spriječenosti policijskog komesara 

(godišnji odmor, bolovanje, službena odsustva i slično) koja 

može trajati do 60 dana u kontinuitetu zamjenu policijskog 

komesara vršit će policijski službenik zaposlen u Upravi 

policije koji ima čin glavnog inspektora i odgovarajuću 

stručnu spremu za poziciju policijskog komesara, a kojeg 

rješenjem odredi policijski komesar. 

(2) Ukoliko policijski komesar zbog prestanka mandata, 

smjene, ostavke, suspenzije ili drugih stvarnih ili pravnih 

razloga, kao i slučaju odsustva policijskog komesara dužeg 

od roka iz stava (1) ovog člana, vršioca dužnosti policijskog 

komesara, sa danom nastupanja okolnosti i razrješenja 

policijskog komesara imenuje Vlada Kantona iz reda 

policijskih službenika zaposlenih u Upravi policije koji 

imaju čin glavnog inspektora i odgovarajuću stručnu 

spremu za poziciju policijskog komesara, a na prijedlog 

ministra.". 

Član 7. 

(Izmjena člana 26.) 

Član 26. mijenja se i glasi: 

"Član 26. 

(Sastav Nezavisnog odbora) 

(1) Nezavisni odbor se sastoji od sedam članova. 

(2) Članovi Nezavisnog odbora biraju se iz reda istaknutih 

stručnjaka iz oblasti pravnih, društvenih i kriminalističkih 

nauka, te iz organizacija koje se bave zaštitom ljudskih 

prava ili drugih srodnih oblasti, a koji nisu zaposleni u 

organima unutrašnjih poslova odnosno policijsko-

sigurnosnim agencijama u Bosni i Hercegovini. 

(3) Najmanje jedan član Nezavisnog odbora mora da ima 

stečenu diplomu visokog obrazovanja najmanje VII stepen 

stručne spreme ili da ima stečenu diplomu o visokom 

obrazovanju bolonjskog sistema studiranja koji se vrednuje 

sa najmanje 240 ECTS studijskih bodova pravnih studija 

akreditirane visokoobrazovne institucije. 

(4) Sastav Nezavisnog odbora odražava nacionalni sastav 

stanovništva na teritoriji koju obuhvata Kanton prema 

popisu stanovništva iz 1991. godine. 

(5) U toku izbornog postupka vodi se računa o spolnoj 

zastupljenosti.". 

Član 8. 

(Izmjena člana 27.) 

U članu 27. u stavu (1) tačka b) mijenja se i glasi: 

"b) ima stečenu diplomu visokog obrazovanja ili druge 

obrazovne ili akademske kvalifikacije najmanje VII 

stepen stručne spreme, odnosno visoko obrazovanje 

bolonjskog sistema studiranja sa najmanje 240 ECTS 

studijskih bodova, završen pravni fakultet ili fakultet 

za kriminalistiku, kriminologiju i sigurnosne studije ili 

fakultet političkih nauka-odsjek sigurnosnih studija ili 

druge visokoobrazovne institucije pravne, 

kriminalističke, kriminološke i sigurnosne struke i 

najmanje pet godina radnog staža u struci u ovim 

oblastima nakon sticanja visoke školske spreme sa 

najmanje 240 ECTS studijskih bodova,". 

Član 9. 

(Izmjena člana 34.) 

U članu 34. u stavu (8) riječi: "su glasale" zamjenjuju se 

riječima: "je glasalo". 

Član 10. 

(Izmjena člana 35.) 

(1) U članu 35. tačka c) mijenja se i glasi: 

"c) da ima stečenu diplomu visokog obrazovanja ili druge 

obrazovne ili akademske kvalifikacije najmanje VII 

stepen stručne spreme, odnosno visoko obrazovanje 

bolonjskog sistema studiranja sa najmanje 240 ECTS 

studijskih bodova, završen pravni fakultet ili fakultet 

za kriminalistiku, kriminologiju i sigurnosne studije ili 

fakultet političkih nauka-odsjek sigurnosnih studija ili 

druge visokoobrazovne institucije pravne, 

kriminalističke, kriminološke i sigurnosne struke;". 

(2) Tačka h) se briše. 

Član 11. 

(Izmjena člana 43.) 

U članu 43. stav (2) mijenja se i glasi: 

"(2) Policijski komesar daje pismenu izjavu o imovinskom 

stanju i dostavlja je Nezavisnom odboru." 

Član 12. 

(Dopuna člana 44.) 

U članu 44. iza stava (2) dodaje se novi stav (3) koji glasi: 

"(3) Policijski komesar ostaje na poziciji do isteka mandata, 

ako u toku mandata ispuni uvjete za penzionisanje." 

Član 13. 

(Dopuna člana 61.) 

U članu 61. iza stava (6) dodaje se novi stav (7) koji glasi: 

"(7) Članovi ad hoc tijela imaju pravo na naknadu za svoj rad 

čiju visinu utvrđuje nadležna komisija Skupštine Kantona 

Sarajevo." 

Član 14. 

(Izmjena člana 64.) 

U članu 64. u stavu (4) tačka b) mijenja se i glasi: 

"b) ima stečenu diplomu visokog obrazovanja ili druge 

obrazovne ili akademske kvalifikacije najmanje VII 

stepen stručne spreme, odnosno visoko obrazovanje 

bolonjskog sistema studiranja sa najmanje 240 

ECTS studijskih bodova, završen pravni fakultet ili 

fakultet za kriminalistiku, kriminologiju i sigurnosne 

studije ili fakultet političkih nauka-odsjek sigurnos-

nih studija ili druge visokoobrazovne institucije 

pravne, kriminalističke, kriminološke i sigurnosne 

struke, najmanje pet godina radnog staža u struci u 

ovim oblastima nakon sticanja visoke školske 

spreme, a predsjedavajući deset godina radnog staža 

u struci nakon sticanja visoke školske spreme,". 

Član 15. 

(Izmjena člana 71.) 

Član 71. mijenja se i glasi: 

"Član 71. 

(Uposlenici Ministarstva i Uprave policije) 

(1) Poslove i zadatke iz nadležnosti Ministarstva i Uprave 

policije vrše policijski službenici, državni službenici i 

namještenici. 

(2) Policijski službenici su uposlenici Uprave policije ovlašteni 

da primjenjuju policijske ovlasti propisane Zakonom o 

policijskim službenicima Kantona Sarajevo i drugim 

propisima i postupaju kao ovlaštena službena lica po 

posebnim propisima čiji je radno pravni status propisan 

Zakonom o policijskim službenicima Kantona Sarajevo. 

(3) Pripadnici pomoćne policije su lica koja se prema 

odredbama ovog i provedbenih propisa donesenih na 

osnovu ovog zakona, angažuju za obavljanje određenih 

policijskih poslova. 

(4) Državni službenici su uposlenici Ministarstva i Uprave 

policije čiji je radno pravni status propisan Zakonom o 

državnoj službi u Kantonu Sarajevo. 

(5) Namještenici su uposlenici Ministarstva i Uprave policije 

čiji je radno pravni status propisan Zakonom o 

namještenicima u organima državne službe u Federaciji 

Bosne i Hercegovine. 

(6) Radna mjesta policijskih službenika, državnih službenika i 

namještenika utvrđuju se Pravilnikom o unutrašnjoj 

organizaciji Ministarstva. 

(7) Rukovodioci Ministarstva i Uprave policije u slučaju 

potrebe mogu za pojedina radna mjesta državnih službenika 

i namještenika u Ministarstvu utvrditi nošenje radne 

uniforme. 

(8) Izgled, nabavka radne uniforme i radna mjesta u Ministar-

stvu i Upravi policije na kojima je obavezno nošenje radne 

uniforme utvrđuju se pravilnikom koji donosi ministar." 

Član 16. 

(Donošenje podzakonskih propisa) 

(1) U roku od devet mjeseci od dana stupanja na snagu ovog 

zakona Vlada Kantona će donijeti: 

a) Uredbu o načinu organizacije, angažovanju, broju i 

sastavu pomoćne policije pripadnika pomoćne 

policije (član 16a.). 

b) Podzakonski propis o statusu uposlenika 

Helikopterske jedinice Ministarstva, načinu i 

postupku korištenja letjelica Helikopterske jedinice 

Ministarstva (član 18.); 

(2) U roku od devet mjeseci od dana stupanja na snagu ovog 

zakona ministar će donijeti Pravilnik o izgledu, nabavci 

radne uniforme i radnim mjestima u Ministarstvu i Upravi 

policije na kojima je obavezno nošenje radne uniforme 

(član 71.). 

Član 17. 

(Utvrđivanje prečišćenog teksta) 

Ovlašćuje se Zakonodavno-pravna komisija Skupštine 

Kantona Sarajevo da utvrdi prečišćeni tekst Zakona o 

unutrašnjim poslovima Kantona Sarajevo. 

Član 18. 

(Stupanje na snagu) 

Ovaj zakon stupa na snagu osmog dana od dana 

objavljivanja u "Službenim novinama Kantona Sarajevo.". 

Broj 01-02-24420/26 

05. maja 2026. godine 

Sarajevo 

Predsjedavajući 

Skupštine Kantona Sarajevo 

Elvedin Okerić, s. r. 

 

Na osnovu člana 18. tačka m) Ustava Kantona Sarajevo 

("Službene novine Kantona Sarajevo", br. 1/96, 2/96, 3/96, 16/97, 

14/00, 4/01, 28/04, 6/13 i 31/17), člana 24. tačka a) Zakona o 

ministarstvima i drugim organima uprave Kantona Sarajevo 

("Službene novine Kantona Sarajevo", br. 40/22), člana 15. stav 

(3) Zakona o pravobranilaštvu Kantona Sarajevo ("Službene 

novine Kantona Sarajevo", br. 33/08 – Novi prečišćeni tekst, 

7/12, 44/16 i 45/21) i člana 363. stav (3) tačka 5) Zakona o 

stvarnim pravima Federacije BiH ("Službene novine Federacije 

BiH", br. 66/13 i 100/13), Skupština Kantona Sarajevo, na 30. 

Radnoj sjednici održanoj dana 05.05.2026. godine, donijela je 

ODLUKU 
O DAVANJU SAGLASNOSTI ZAVODU ZA IZGRADNJU 

KANTONA SARAJEVO ZA ZAKLJUČIVANJE 

UGOVORA O KUPOPRODAJI NEKRETNINA 

NEPOSREDNOM POGODBOM RADI OBLIKOVANJA 

GRAĐEVINSKE ČESTICE 

I 

Daje se saglasnost Zavodu za izgradnju Kantona Sarajevo 

za zaključivanje ugovora o kupoprodaji zemljišta označenog kao 

k.č. br. 1903/14 površine 1177m², upisana u zemljišnoknjižni 

uložak broj 2145 k.o. SP_Donji Butmir, čemu po novom pre-

mjeru odgovara parcela označena kao k.č. br. 132 površine 

1165m² k.o. Stup, neposrednom pogodbom, sa kupcem "FRUC-

TAS" d.o.o. Sarajevo, u svrhu oblikovanja građevinske parcele. 

II 

Ovlašćuje se direktor Zavoda za izgradnju Kantona 

Sarajevo da potpiše ugovor iz tačke I ove Odluke. 

III 

Ova Odluka stupa na snagu narednog dana od dana 

objavljivanja u "Službenim novinama Kantona Sarajevo". 

Broj 01-04-24415/26 

05. maja 2026. godine 

Sarajevo 

Predsjedavajući 

Skupštine Kantona Sarajevo 

Elvedin Okerić, s. r. 

 

Na osnovu člana 18. tačka b) Ustava Kantona Sarajevo 

("Službene novine Kantona Sarajevo", br. 1/96, 2/96, 3/96, 

16/97, 14/00, 4/01, 28/04, 6/13 i 31/17), člana 173. stav (4) 

Zakona o zaštiti i spašavanju ljudi i materijalnih dobara od 

prirodnih i drugih nesreća ("Službene novine Federacije BiH", 

br. 39/03, 22/06 i 43/10) i člana 3. tačka b) Zakona o 

nadležnostima organa vlasti Kantona Sarajevo u oblasti zaštite i 

spašavanja ljudi i materijalnih dobara od prirodnih i drugih 

nesreća ("Službene novine Kantona Sarajevo", br. 39/08, 19/11, 

45/15 i 33/21), Skupština Kantona Sarajevo, na 30. Radnoj 

sjednici, održanoj dana 05.05.2026. godine, donijela je 

ODLUKU 
O DONOŠENJU PROGRAMA RAZVOJA ZAŠTITE I 

SPAŠAVANJA LJUDI I MATERIJALNIH DOBARA OD 

PRIRODNIH I DRUGIH NESREĆA NA PODRUČJU KAN-

TONA SARAJEVO ZA PERIOD 

OD 2026. DO 2030. GODINE 

I 

Donosi se Program razvoja zaštite i spašavanja ljudi i 

materijalnih dobara od prirodnih i drugih nesreća na području 

Kantona Sarajevo za period od 2026. do 2030. godine (u 

daljnjem tekstu: Program razvoja). 

II 

Program razvoja nalazi se u prilogu ove odluke i čini njen 

sastavni dio. 

III 

Kantonalna ministarstva i drugi kantonalni organi uprave, 

obavezni su u skladu sa članom 5. tačka c) Zakona o nadležnos-

tima organa vlasti Kantona Sarajevo u oblasti zaštite i spašavanja 

ljudi i materijalnih dobara od prirodnih i drugih nesreća ("Služ-

bene novine Kantona Sarajevo", br. 39/08, 19/11, 45/15 i 33/21) i 

članom 6. stav (2) tačka b) Zakona o nadležnostima organa vlasti 

Kantona Sarajevo u oblasti zaštite od požara i vatrogastvu ("Služ-

bene novine Kantona Sarajevo", broj 23/11), da u okviru svoje 

redovne djelatnosti realizuju zadatke u oblasti zaštite i spašavanja 

ljudi i materijalnih dobara od prirodnih i drugih nesreća i zaštite 

od požara koji su za njihove oblasti utvrđeni u Programu razvoja 

Kantona. 

IV 

Zadužuje se Kantonalna uprava civilne zaštite Kantona 

Sarajevo da ovu odluku i Program razvoja dostavi kantonalnim 

ministarstvima, drugim kantonalnim organima uprave i 

općinskim službama civilne zaštite s područja Kantona 

Sarajevo, u roku od 10 dana od dana njihove objave u 

"Službenim novinama Kantona Sarajevo". 

V 

Zadužuju se općine s područja Kantona Sarajevo, da svoje 

programe razvoja zaštite i spašavanja ljudi i materijalnih dobara 

od prirodnih i drugih nesreća usklade sa Programom razvoja. 

VI 

Ova odluka stupa na snagu danom donošenja, a objavit će 

se u "Službenim novinama Kantona Sarajevo". 

Broj 01-04-24416/26 

05. maja 2026. godine 

Sarajevo 

Predsjedavajući 

Skupštine Kantona Sarajevo 

Elvedin Okerić, s. r. 

 

KANTON SARAJEVO 

PROGRAM 
RAZVOJA ZAŠTITE I SPAŠAVANJA LJUDI I MATE-

RIJALNIH DOBARA OD PRIRODNIH I DRUGIH 

NESREĆA NA PODRUČJU KANTONA SARAJEVO ZA 

PERIOD OD 2026. DO 2030. GODINE 

Sarajevo, decembar 2025. godine 

Nosilac izrade: Kantonalna uprava civilne zaštite 

Kantona Sarajevo 

SADRŽAJ 

UVOD 

1. POLITIKA RAZVOJA SISTEMA ZAŠTITE I 

SPAŠAVANJA LJUDI I MATERIJALNIH DOBARA OD 

PRIRODNIH I DRUGIH NESREĆA I ZAŠTITE OD 

POŽARA I VATROGASTVA KANTONA 

1.1. Vizija razvoja 


